
EÑEN laister dijoazen egunak! 
Badiruri atzo laztantzen genduela euskaldun jator eta donos- 

tiar egiyazko ura. 
¡Eta ill zala bada urte bete! 
Geroztik zenbait gora bera ikusi ditu, berak ainbeste maite zuben 

EUSKAL-ERRIA onek. 
Makiñabat aldiz gogoratu gera gu ere, lagun atzegin eta maitati 

artzaz. 
Ez altzan lagunak astutzeko jayua. Ez da ez bere izena, laizter esku- 

tatuko gure artian. 
Beti irukiko degu goguan; beti oroituko gera arren euskal zaleta- 

sunaz, arren Donostiako griña betikoaz. 
Eta bati bat, bere eriyotzako urte mugan, berritzen degu arren izen 

samur eta maitagarriya: biyotz beteko oroipen bat eskeintzeko, bere 
animaren aldez otoitz bero eta bizi bat Jaungoikoa-ri egiteko. 

Jauna-ren esku kupitzuetan arki dezala zorion betikoa. 

